ARBEIDET MED IKT-STRATEGIEN 2005 – 2008 – TIME KOMMUNE
- ERFARINGSOPPSUMMERING
Litt om arbeidsprosessen

Prosessen starta med godkjenning av mandat og oppnemning av arbeidsgruppe i leiarmøtet, som og var styringsgruppe. Arbeidet under vegs blei sjekka ut med leiargruppa på dei mest sentrale problemstillingane for å få sikra framdrift og eit godt sluttresultat. 

Medlemmene i plangruppa har bestått av ein frå kvart tenesteområde, ein frå staben og ein representant frå tillitsutvalet. Interkommunal IKT-sjef for Time og Klepp kommunar har vore leiar for arbeidsgruppa. Sekretaritat for arbeidet har planseksjonen i økonomiavdelinga i stab vore nytta.
I oppstarten av arbeidet hadde arbeidsgruppa eit møte for å få fram problemstillingar og synspunkt (Status og utfordringar) på grunnlag av ein grovdisposisjon for eit sluttdokument.

Alle i plangruppa, bortsett frå representanten frå tillitsutvalet, har skrive prosessutkast etter den rettleiande disposisjonen gruppa blei samde om under oppstartsmøtet. For kvar ny samla dokumentversjon hadde gruppa felles evaluering av tekstutkast. 
Under vegs nytta vi og ein uformell høyringsrunde mellom tilsette vi visste hadde kunnskapar om IKT, som arbeidet kunne nyta godt av.

To frå Kunnskapsnettverket har gitt nyttige innspel på eit sluttutkast av dokumentet.

Litt om vedtaksprosessen
Leiargruppa gjekk først inn for at IKT-strategien skulle bli vedtatt administrativt. På grunn av eit grunngitt spørsmål om IKT-strategiske utfordringar i kommunen under kommunestyredebatten om økonomiplanen, blei strategien til slutt lagt fram til politisk behandling, først i Administrasjonsutvalet før Time kommunestyre vedtok strategien. 
Tillitsutvalet hadde planen til uttale før han blei lagt fram politisk. 
På grunnlag av den vedtatte strategien og midlar stilt til rådvelde i økonomiplanen, blei det administrativt vedtatt ein handlingsplan. 

Nokre refleksjonar
Det er ei utfordring å få flest moglege innsiktsfulle synspunkt tidlegast mogleg for å kunna avdekka strategiske vegval med tanke på langsiktige IKT – utfordringar. Feltet er (som alltid?) i rivande teknologisk utvikling. Dessutan kan det fort bli slik at utvalet av ressurspersonar i eigen kommunen kan bli for lite, slik at vi får ”tordenskjolds soldatar” som gjerne går igjen ved kvar revisjon. 
Det er behov for å få opp dialogar med andre om faglege og kunnskapsmessige spørsmål som gjeld IKT. At KS har utvikla ein prosessmodell og ”verktøykasse” for gjennomføring av planarbeid av denne type, vil og vera nyttig. Arbeidet vårt var godt i gong då denne modellen var klar, slik at vi berre har nytta han som sporadisk bakgrunnsteppe og kompetansestøtte under vegs i arbeidet. 
Vi ser at ei oppgåande og ei tett dialogorientert gruppe gjennom Kunnskapsnettverket truleg kunne tilført strategien vår nyttig informasjon. Elektronisk etablerte vi eit nettverk gjennom Kunnskapsnettverket i forkant av arbeidet. Ressurspersonar frå Sola, Sandnes Gjesdal var om lag på same ståstad i arbeidet med sine IKT-strategiar, Sandnes var komne lengst og nytta konsulent i sitt arbeid. Vi ser i ettertid at berre elektroniske møteplassar utan å ha fysiske arenaer i tillegg, kan bli for snautt. 
Samarbeidande ressurspersonar bør nok i oppstarten møtast for å klarleggja gjensidige forventingar til kvarandre og fastsetja milepælar under vegs i arbeidet for å sikra framdrift og engasjement i kvarandre sine IKT-strategiar. Får vi til å utfylla kvarandre ved å ”dela” og ”få tilbake” innsikt og kunnskap til beste for gode IKT-strategiar i kommunane, er mykje vunne. 

